
꧋ꦲꦔꦮꦺꦴꦤ꧀ꦤꦏꦼꦤ꧀ꦏꦿꦩꦤ꧀ꦲꦶꦁꦏꦁꦏꦤ꧀ꦠꦸꦤ꧀ꦥꦸꦤꦶꦏ꧇ꦗꦺꦤ꧀ꦢꦿꦭ꧀ Yosiihye ꦲꦶꦁꦒꦶꦃꦏꦊꦧꦼꦠ꧀ꦧꦿꦪꦠ꧀ꦠꦶꦥꦸꦤ꧀ Minꦏꦱ꧀ꦧꦸꦠ꧀ꦔꦶꦁꦒꦶꦭ꧀꧉ꦢꦔꦸꦤꦶꦁꦏꦿꦩꦤ꧀ꦥꦸꦤꦶꦏꦏꦶꦫꦁꦭꦁꦏꦸꦁ꧇꧙꧇ꦠꦲꦸꦤ꧀꧈ꦲꦩꦶꦭꦲꦶꦁꦧꦧꦢ꧀ꦗꦼꦦꦁꦥꦼꦫꦁꦱꦧꦺꦴꦁꦱꦮꦲꦸ꧈ꦢꦶꦥꦸꦤ꧀ꦮꦱ꧀ꦠꦤ꧀ꦤꦶꦥꦥꦿꦁꦔꦤ꧀ꦱꦔꦁꦠꦲꦸꦤ꧀꧈ꦤꦩꦸꦁꦥꦸꦤꦶꦏꦏꦁꦒꦺꦲꦩ꧀ꦧꦺꦢꦑꦏꦼꦤ꧀ꦏꦭꦶꦪꦤ꧀ꦮꦺꦴꦤ꧀ꦠꦼꦤ꧀ꦤꦶꦥꦸꦤ꧀ꦥꦥꦿꦁꦔꦤ꧀ꦠꦶꦒꦁꦠꦲꦸꦤ꧀꧈ꦲꦶꦁꦏꦁꦮꦶꦮꦶꦠ꧀ꦠꦶꦥꦸꦤ꧀ꦲꦶꦁꦠꦲꦸꦤ꧀꧇꧑꧐꧘꧘꧇꧈ꦲꦶꦁꦒꦶꦃꦥꦸꦤꦶꦏꦏꦭꦱꦝꦺꦫꦺꦏ꧀ꦏꦏꦭꦶꦃ꧇ Kiyohara Takehira ꦭꦤ꧀ Iyehira ꦲꦩ꧀ꦧꦭꦺꦭꦝꦠꦼꦁꦯꦁꦫꦗ꧈ꦢꦺꦤꦺꦲꦶꦁꦏꦁꦲꦩ꧀ꦧꦺꦁꦏꦱ꧀ꦱꦏꦼꦤ꧀ꦏꦿꦩꦤ꧀ꦮꦲꦸ꧈ꦲꦶꦁꦒꦶꦃꦗꦺꦤ꧀ꦢꦿꦭ꧀ Yoshiiye ꦔꦶꦁꦒꦶꦭ꧀ꦮꦲꦸ꧉

꧋ꦗꦭꦂꦫꦤ꧀ꦱꦏꦶꦁꦲꦒꦼꦁꦔꦶꦁꦭꦭꦧꦼꦠ꧀ꦠꦤ꧀ꦤꦶꦥꦸꦤ꧀ꦧꦧꦿꦪꦠ꧀ꦠꦤ꧀ꦤꦶꦁ Minamoto ꦝꦠꦼꦁꦫꦗ꧈ꦮꦸꦱꦤꦯꦁꦫꦗꦭꦗꦼꦁꦲꦩꦫꦶꦁꦔꦶꦝꦠꦼꦁꦗꦺꦤ꧀ꦢꦿꦭ꧀ Yoriyoshi ꦧꦤ꧀ꦢꦺꦫꦭꦏꦼꦤ꧀ꦏꦏꦭꦶꦃ꧈ꦲꦶꦁꦏꦁꦱꦠꦸꦁꦒꦭ꧀ꦱꦶꦤꦸꦭꦩ꧀ꦲꦶꦁꦧꦼꦤꦁꦲꦼꦩꦱ꧀ꦲꦥꦼꦛꦱꦽꦔꦺꦔꦺ꧈ꦱꦠꦸꦁꦒꦭ꧀ꦭꦶꦥꦸꦤ꧀ꦱꦶꦤꦸꦭꦩ꧀ꦲꦶꦁꦧꦼꦤꦁꦱꦭꦏꦲꦥꦼꦛꦉꦩ꧀ꦧꦸꦭꦤ꧀꧉ꦱꦧꦶꦧꦂꦫꦶꦥꦸꦤ꧀ꦥꦥꦿꦁꦔꦤ꧀ꦱꦔꦁꦠꦲꦸꦤ꧀ꦠꦸꦮꦶꦤ꧀ꦥꦥꦿꦁꦔꦤ꧀ꦠꦶꦒꦁꦠꦲꦸꦤ꧀ꦮꦲꦸ꧈ꦧꦤ꧀ꦢꦺꦫꦏꦏꦭꦶꦃꦭꦗꦼꦁꦏꦥꦫꦶꦁꦔꦏꦼꦤ꧀ꦝꦠꦼꦁ Minamoto Yoshikuni ꦲꦶꦁꦒꦶꦃꦥꦸꦤꦶꦏꦥꦸꦠꦿꦤꦶꦥꦸꦤ꧀ꦗꦺꦤ꧀ꦢꦿꦭ꧀ Yohiiye ꦲꦶꦁꦏꦁꦎꦁꦏꦠꦶꦒ꧈ꦱꦭꦗꦼꦁꦔꦶꦥꦸꦤ꧀ Yoshikuni ꦲꦢꦩꦼꦭ꧀ꦧꦤ꧀ꦢꦺꦫꦏꦭꦶꦃꦲꦶꦁꦏꦁꦮꦸꦗꦸꦢ꧀ꦢꦶꦥꦸꦤ꧀ꦏꦢꦺꦴꦱ꧀ꦢꦺꦤꦺꦧꦤ꧀ꦢꦺꦫꦥꦫꦶꦁꦔꦶꦥꦸꦤ꧀ꦱꦁꦤꦠ꧈ꦱꦲꦭꦗꦼꦁꦏꦥꦫꦶꦁꦔꦏꦼꦤ꧀ꦥꦸꦠꦿꦤꦶꦥꦸꦤ꧀ꦗꦊꦂꦏꦏꦭꦶꦃ꧉ꦧꦤ꧀ꦢꦺꦫꦲꦶꦁꦏꦁꦱꦠꦸꦁꦒꦭ꧀ꦲꦶꦁꦏꦁꦩꦮꦶꦕꦶꦫꦶꦱꦽꦔꦺꦔꦺ꧈ꦱꦲꦲꦶꦁꦏꦁꦮꦺꦴꦤ꧀ꦠꦼꦤ꧀ꦧꦸꦤ꧀ꦢꦼꦂꦫꦤ꧀ꦤꦶꦥꦸꦤ꧀ꦏꦤ꧀ꦛꦶꦒꦫꦶꦱ꧀ꦏꦼꦚ꧀ꦕꦼꦁꦱꦠꦸꦁꦒꦭ꧀[foto]ꦏꦥꦫꦶꦁꦔꦏꦼꦤ꧀ꦝꦠꦼꦁ Minamoto Yoshishige꧈ꦲꦶꦁꦒꦶꦃꦥꦸꦤꦶꦏꦲꦶꦁꦏꦁꦭꦗꦼꦁꦤꦸꦫꦸꦤ꧀ꦤꦏꦼꦤ꧀ꦢꦫꦃ Nitta꧈ꦢꦺꦤꦺꦧꦤ꧀ꦢꦺꦫꦱꦠꦸꦁꦒꦶꦭ꧀ꦭꦶꦥꦸꦤ꧀ꦲꦶꦁꦏꦁꦲꦕꦶꦫꦶꦉꦩ꧀ꦧꦸꦭꦤ꧀ꦱꦲꦮꦺꦴꦤ꧀ꦠꦼꦤ꧀ꦧꦸꦤ꧀ꦢꦼꦂꦫꦤ꧀ꦤꦶꦥꦸꦤ꧀ꦩꦮꦶꦒꦫꦶꦱ꧀ꦏꦼꦚ꧀ꦕꦼꦁꦏꦏꦭꦶꦃ[ꦓꦿꦥ꦳ꦶꦏ꧀]ꦏꦥꦫꦶꦁꦔꦏꦼꦤ꧀ꦝꦠꦼꦁ Yoshiyasu ꦲꦶꦁꦒꦶꦃꦥꦸꦤꦶꦏꦲꦶꦁꦏꦁꦤꦸꦫꦸꦤ꧀ꦤꦏꦼꦤ꧀ Ashikaga ꦲꦶꦁꦏꦁꦗꦸꦩꦼꦤꦼꦁꦥꦔꦒꦼꦁꦲꦶꦁꦤꦒꦫꦶꦗꦼꦦꦁꦏꦭꦠꦲꦸꦤ꧀ 1338 ꦢꦸꦩꦸꦒꦶꦠꦲꦸꦤ꧀ 1573꧉ꦢꦺꦤꦺꦢꦫꦃ Shimatsu ꦲꦶꦁꦏꦁꦢꦸꦢꦸꦤꦸꦁꦮꦺꦴꦤ꧀ꦠꦼꦤ꧀ꦲꦶꦁꦱꦏꦶꦢꦸꦭ꧀ꦭꦶꦥꦸꦤ꧀ (ꦗꦼꦦꦁ)꧈ꦥꦸꦤꦶꦏꦢꦺꦢꦺꦧꦁꦱꦤꦶꦁꦢꦫꦃ Minamoto ꦱꦂꦠꦲꦁꦒꦝꦃꦲꦶꦧꦤ꧀ꦢꦺꦫꦥꦶꦪꦩ꧀ꦧꦏ꧀꧈ꦲꦕꦶꦫꦶꦧꦸꦤ꧀ꦢꦼꦂꦫꦤ꧀ꦤꦶꦥꦸꦤ꧀ꦒꦫꦶꦱ꧀ꦩꦿꦥꦠ꧀[foto]꧉

꧋ꦗꦺꦤ꧀ꦢꦿꦭ꧀ Yoshishige ꦏꦱ꧀ꦧꦸꦠ꧀ꦔꦶꦁꦒꦶꦭ꧀꧈ꦲꦶꦁꦒꦶꦃꦥꦸꦤꦶꦏꦲꦶꦁꦏꦁꦤꦸꦫꦸꦤ꧀ꦤꦏꦼꦤ꧀ꦢꦫꦃ Nitta꧈ꦲꦸꦒꦶꦲꦤꦸꦫꦸꦤ꧀ꦤꦏꦼꦤ꧀ꦢꦫꦃ Tokugawa ꦏꦭꦶꦪꦤ꧀ꦢꦫꦃ Sakai꧉ ꦥꦫꦢꦫꦃ Tokugawa ꦥꦸꦤꦶꦏꦏꦛꦃꦲꦶꦁꦏꦁꦱꦩꦶꦢꦢꦺꦴꦱ꧀ꦲꦢꦶꦥꦠꦶꦲꦔꦸꦮꦱꦤ꧀ꦤꦶꦠꦤꦃꦗꦼꦦꦁ(1603 - 1868)꧈ꦢꦺꦤꦺꦢꦫꦃꦲꦶꦥꦸꦤ꧀ Sakai ꦥꦸꦤꦶꦏꦏꦭꦲꦭꦩꦶꦥꦸꦤ꧀ꦥꦫꦲꦢꦶꦥꦠꦶꦢꦫꦃ Tokugawa ꦏꦛꦃꦲꦶꦁꦏꦁꦱꦩꦶꦢꦢꦺꦴꦱ꧀ꦧꦺꦴꦁꦱꦭꦸꦲꦸꦂ꧉ꦢꦫꦃꦏꦏꦭꦶꦃꦮꦲꦸꦱꦩꦶꦲꦁꦒꦝꦃꦲꦶꦧꦤ꧀ꦢꦺꦫꦲꦶꦁꦏꦁꦲꦕꦶꦫꦶꦱꦽꦔꦺꦔꦺꦏꦥꦸꦭꦱ꧀ꦲꦧꦿꦶꦠ꧀ꦢꦶꦥꦸꦤ꧀ꦝꦱꦫꦶꦥꦼꦛꦏ꧀꧈ꦢꦢꦺꦴꦱ꧀ꦮꦸꦗꦸꦢ꧀ꦢꦶꦥꦸꦤ꧀ꦏꦢꦺꦴꦱ꧀ꦢꦺꦤꦺꦧꦤ꧀ꦢꦺꦫꦗꦼꦦꦁꦏꦧꦁꦱꦤ꧀ꦱꦩꦁꦏꦺꦥꦸꦤꦶꦏ꧉ꦧꦤ꧀ꦢꦺꦫꦲꦶꦁꦏꦁꦮꦸꦗꦸꦢ꧀ꦩꦏꦠꦼꦤ꧀ꦮꦲꦸ꧈ꦠꦸꦮꦸꦃꦲꦶꦥꦸꦤ꧀ꦏꦭꦲꦶꦁꦲꦧꦢ꧀ 15꧈ꦢꦢꦺꦴꦱ꧀ꦮꦺꦴꦤ꧀ꦠꦼꦤ꧀ꦤꦶꦥꦸꦤ꧀ꦧꦤ꧀ꦢꦺꦫꦲꦶꦁꦏꦁꦲꦕꦶꦫꦶꦥꦊꦛꦺꦏ꧀ꦏꦶꦁꦱꦸꦂꦪꦥꦸꦤꦶꦏ꧈ꦲꦶꦁꦒꦶꦃꦱꦩ꧀ꦥꦸꦤ꧀ꦮꦶꦮꦶꦠ꧀ꦏꦭꦲꦧꦢ꧀ 15 ꦮꦲꦸ꧉

